
ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᓐᓄᑦ ᓇᐃᓴᐅᑎ: 08MN053 

ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2AM-MRY1325 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

ᓄᕕᐱᕆ 26, 2020 

 

ᓂᕐᓱᕐᓇᕐᑐᖅ ᑖᓂᐅᓪ ᕚᓐᑐᓪ, P.C., M.P. 

ᐅᑭᐅᕐᑕᖅᑐᓕᕆᓂᕐᒧᑦ ᒥᓂᔅᑕ 

ᑲᓇᑕᐅᑉ ᑲᑎᒪᕕᒃᔪᐊᖓᓂ 

ᑲᓇᑕᐅᑉ ᒐᕙᒪᖏᑦ 

10 ᕗᐃᓕᖕᑕᓐ, ᓇᑎᖓᓂ 21 

ᔭᑕᐃᓐᓄ, ᑯᐱᐊᒃ K1A 0H4 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: dan.vandal@parl.gc.ca  

 

ᐱᔾᔪᑎᓕᒃ: ᓄᑖᙳᕆᐊᕐᓯᒪᔪᑦ ᒥᓂᔅᑕᐅ ᐃᓱᒪᓕᐅᕆᓯᒪᔭᖏᓐᓄᑦ ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᑦ 

ᑲᑎᒪᑎᑕᐅᖁᔭᐅᓪᓗᑎᒃ ᐊᑐᕐᓯᒪᔪᓄᑦ ᑲᑎᒪᓂᒃᓴᒥ ᐆᒧᖓ ᐹᕙᓐᓛᓐᑯ ᓴᕕᕋᔭᒃᓴᒥ ᐅᔭᕋᒃᓯᐅᕐᕕᒃ 

ᑯᐊᐳᕇᓴᓐᑯᑦ “ᐊᖏᒡᓕᒋᐊᖅᑎᑦᑎᔪᒪᓂᕐᒥᒃ ᑐᒃᓯᕋᐅᑎᖓᓄᑦ ᓴᕿᑕᐅᕙᓪᓕᐊᔪᓂᒃ 

ᐊᖏᒡᓕᕚᓪᓕᖅᑎᑦᑎᔪᒪᓂᕐᒧᑦ ᑐᒃᓯᕋᕈᑎᓂᒃ” ᐊᒃᑐᐊᔪᓂᒃ ᓄᓘᔮᖕᓂ ᐱᓕᕆᐊᒧᑦ  

 

ᐃᓚᓐᓇᕆᔮᒃ ᓂᕐᓱᕐᓇᕐᑐᖅ ᒥᓂᔅᑕ: 

 

ᒪᐃ 22, 2020-ᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᒥᓂᔅᑕᐅ ᐃᓱᒪᓕᐊᖓᓂ 

ᐱᓚᐅᕐᓯᒪᖕᒪᑕ ᑲᑎᒪᔩᑦ ᐃᓱᒪᓕᐊᕆᔭᖓᓂ ᐅᓇ “ᐊᖏᒡᓕᒋᐊᖅᑎᑦᑎᔪᒪᓂᕐᒥᒃ ᑐᒃᓯᕋᐅᑎᖓᓄᑦ ᓴᕿᑕᐅᕙᓪᓕᐊᔪᓂᒃ 

ᐊᖏᒡᓕᕚᓪᓕᖅᑎᑦᑎᔪᒪᓂᕐᒧᑦ ᑐᒃᓯᕋᕈᑎᓂᒃ” ᐊᒃᑐᐊᔪᓂᒃ ᓄᓘᔮᖕᓂ ᓴᕕᕋᔭᒃᓴᒥ ᐅᔭᕋᒃᓯᐅᕐᕕᒃ ᑯᐊᐳᕇᓴᓐᑯᑦ 

(ᐱᖁᑎᖃᕐᑎ ᐅᕝᕙᓘᓐᓃᑦ ᐹᕙᓐᓛᓐ) ᓄᓘᔮᖕᓂ ᓴᕕᕋᔭᒃᓴᒥ ᐱᓕᕆᐊᖓᓄᑦ (ᐊᖏᒡᓕᒋᐊᕈᒪᓂᕐᒧᑦ ᑐᒃᓯᕋᐅᑎ) 

ᑲᔪᓯᖁᔭᐅᓪᓗᑎᒃ ᐅᑯᐊ ᐃᓗᐊᓃᑦᑐᑦ ᒪᓕᒋᐊᓖᑦ ᐊᒻᒪ ᖃᓄᐃᓕᖓᓂᐅᔭᕆᐊᓖᑦ ᐆᒧᖓ ᐱᓕᕆᐊᒃᓴᒧᑦ ᓇᓗᓇᐃᒃᑯᑎ 

005-ᒥᑦ ᐊᑐᕐᓗᒋᑦ. ᑎᑎᕋᕐᑕᐅᓂᑯᑦ ᐅᓇ ᑭᒡᒐᖅᑐᖅᑕᐅᓪᓗᓂ ᒥᓂᔅᑕ ᑲᒪᒋᔭᖃᕐᑐᖅ, ᐅᑯᐊ ᐃᓱᒪᓕᐊᕆᔭᐅᔪᑦ 

ᑲᑎᒪᔨᓄᑦ ᑐᓂᔭᐅᓚᐅᕐᑐᑦ: 

 

ᑲᑎᒪᔩᑦ ᐅᓂᒃᑳᖏᓐᓂᒃ ᐱᓚᐅᕐᑎᓪᓗᒋᑦ, ᒐᕙᒪᒃᑯᑦ ᐅᖃᖃᑎᖃᓚᐅᕐᓯᒪᔪᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ. ᐃᓱᒫᓘᑎᖃᕐᓂᕋᓚᐅᕐᑐᑦ ᐅᑯᐊ ᐃᓗᐊᓃᑦᑐᑦ ᒪᓕᒋᐊᓖᑦ ᐊᒻᒪ 

ᖃᓄᐃᓕᖓᓂᐅᔭᕆᐊᓖᑦ 179(c) ᓇᓗᓇᐃᕐᓯᓯᒪᙱᓗᐊᕐᓂᖓᓂᒃ ᖃᖓᒃᑯᑦ ᐱᓕᕆᓂᕐᒧᑦ 

ᖃᐅᔨᓴᕆᐊᖃᕐᓂᕐᒥᒃ ᐱᓕᕆᐊᖃᕋᔭᕐᒪᖔᑦ ᐊᒻᒪᓗ ᑐᓂᔭᐅᓯᒪᔭᕆᐊᖃᕐᓂᖓ ᐊᒻᒪᓗ 

ᖃᐅᔨᓴᕈᑎᓂᒃ ᐱᔭᐅᓯᒪᔪᓂᒃ ᒫᓐᓇᒧᑦ ᐊᑐᙱᒻᒪᑕ ᐆᒥᖓ “ᐱᓇᓱᒍᑎᐅᔪᖅ ᐊᒻᒪ 

ᖃᓄᐃᒍᑎᐅᓂᒃᓴᖓ” ᐅᑯᓇᙶᕐᓂᑯᓂ ᐱᓕᕆᓂᕐᒧᑦ ᑐᙵᕕᐅᓂᐊᕐᑐᓂᒃ 

ᐊᑐᖅᑕᐅᖃᑦᑕᕐᓂᐊᕐᑐᓂᒃ ᑖᔅᓱᒧᖓ ᐊᒻᒪ ᐱᖁᑎᖃᕐᑎᐅᔪᒧᑦ. ᑲᑐᔾᔨᖃᑎᒌᖑᔪᑦ 

ᐃᓱᒪᓕᐅᕆᓚᐅᕐᒥᔪᑦ ᑲᑎᒪᑎᑦᑎᔪᒪᓪᓗᑎᒃ ᓇᓗᓇᕐᓯᓂᐊᕐᒪᑕ ᖃᓄᑎᒋ ᐱᓕᕆᓂᕐᒧᑦ 

ᖃᐅᔨᓴᕈᑎᐅᔪᑦ ᐊᖏᑎᒋᖕᒪᖔᑕ. 

 

ᑲᒪᒋᔭᖃᕐᑐᑦ ᒥᓂᔅᑕᐃ ᐊᒻᒪ ᐅᕙᖓ ᑐᑭᓯᕗᒍᑦ ᑲᑐᔾᔨᖃᑎᒌᖑᔪᑦ ᐃᓱᒫᓘᑎᖏᓐᓂᒃ ᐊᒻᒪ 

ᐊᖏᖃᑎᒋᓪᓗᑎᒍᑦ ᐅᑯᐊ ᐃᓗᐊᓃᑦᑐᑦ ᒪᓕᒋᐊᓖᑦ ᐊᒻᒪ ᖃᓄᐃᓕᖓᓂᐅᔭᕆᐊᓖᑦ 179(c) 

ᐋᖅᑭᒃᑕᐅᔭᕆᐊᖃᕐᓂᖏᓐᓂᒃ ᐱᓕᕆᓂᕐᒧᑦ ᖃᐅᔨᓴᕈᑎᐅᔪᑦ ᐱᓕᕆᐊᖑᕙᒡᓗᑎᒃ ᖃᖓᙳᕌᖓᑦ. 

ᑕᐃᒪᐃᓐᓂᖓᓄᑦ, ᐊᓯᙳᕐᑎᑦᑎᓚᐅᕐᑐᒍᑦ ᐅᖃᐅᓯᖓᓂᒃ ᐅᓇ ᒪᓕᒃᖢᒍ ᐃᓚᖓ 112(6)(b)(i) 

ᒪᓕᒐᖅᒥᑦ ᐃᓚᖃᓕᖕᓂᐊᕐᓗᓂ ᐊᕐᕌᒍ ᒪᕐᕈᐃᕐᓗᑎᒃ ᐱᓕᕆᓂᕐᒧᑦ ᖃᐅᔨᓴᖃᑦᑕᕆᐊᖃᕐᓂᕐᒥ ᐅᑯᐊ 

ᐋᖅᑭᒃᑕᖓᒍᑦ ᐹᕙᓐᓛᓐᑯ ᒫᓂ ᑐᖔᓂᓪᓘᓐᓃᑦ ᒫᔅᓯ 31 ᐊᒻᒪ ᓯᑎᐱᕆ 30-ᒥᑦ ᐊᕐᕌᒍᑕᒫᓐ. 

ᐊᒻᒪᒃᑲᓐᓂᖅ, ᐃᓱᒪᓕᐅᕆᖕᒥᔪᒍᑦ ᑲᑎᒪᔩᑦ, ᖃᐅᔨᓴᖃᑦᑕᕐᓯᒪᓂᖓ ᐊᒻᒪ ᐱᓕᕆᓕᒪᓂᖏᑦ 

ᐃᓱᒪᒋᓪᓗᒍ, ᑲᑎᒪᑎᑦᑎᓂᐊᕐᓗᑎᒃ ᓇᓗᓇᕐᓯᔪᒪᓂᕐᒥᒃ ᐊᕐᕌᒍ ᒪᕐᕈᐃᕐᓗᑎᒃ ᐱᓕᕆᓂᕐᒧᑦ 

ᖃᐅᔨᓴᖃᑦᑕᕐᓂᕐᒥᑦ ᑕᒪᒃᑯᐊ ᖃᐅᔨᓴᕈᑎᐅᔪᑦ ᐱᔾᔪᑎᖓᓂ ᐊᑐᖅᑎᑕᐅᓇᓱᒡᓗᓂ. 

 

ᐃᓱᒪᒋᓪᓗᒍ ᒥᓂᔅᑕᐅᑉ ᐊᖏᕈᑎᖓ ᐅᖓᕙᕆᐊᕐᓯᔪᒪᓂᕐᒧᑦ ᑐᒃᓯᕋᐅᑎᓂᒃ, ᑲᑎᒪᔩᑦ ᑐᓂᓯᓚᐅᕐᑐᑦ ᐋᖅᑭᒋᐊᕐᓯᒪᔪᒥᓐ 

ᓄᓘᔮᖕᓄᑦ ᐱᓕᕆᐊᒧᑦ ᓇᓗᓇᐃᒃᑯᑎ 005-ᒥᑦ ᒪᓕᒃᖢᓂ ᐅᖓᕙᕆᐊᕐᓯᔪᒪᓂᕐᒧᑦ ᑐᒃᓯᕋᐅᑎ ᔫᓂ 18, 2020-ᒥᑦ. 

ᑭᖑᓂᐊᒍᓪᓕ ᔪᓚᐃ 10, 2020-ᒥᑦ ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᕐᓯᒪᖕᒪᑕ ᒥᓂᔅᑕᐅ 

ᐊᑐᖁᔭᖓᓂᒃ ᐅᕘᓈᖓᔪᒥ ᐃᓚᖓ 114 ᐅᕙᓂ ᓄᓇᕗᒥᑦ ᐸᕐᓇᐅᑎᓂᒃ ᐊᒻᒪ ᐱᓕᕆᐊᓂᒃ ᖃᐅᔨᓴᕐᓂᕐᒧᑦ 

ᒪᓕᒐᖅᒥᑦ, ᑲᓇᑕᒥ ᒪᓕᒐᓂᒃ 2013, ᑎᑎᕋᖅᓯᒪᓂᖓ 14, ᓈᓴᐅᑎᓖᑦ 2 ᐱᖁᔨᓯᒪᓪᓗᓂ ᑲᑎᒪᔩᑦ ᐃᓱᒪᖁᔭᐅᓪᓗᑎᒃ 

ᑲᔪᓯᑎᑦᑎᓂᕐᒥᓐ ᓄᖅᑲᖅᑎᑕᐅᓂᑯᓂᒃ ᑭᒃᑯᓕᒫᓂᒃ ᑲᑎᒪᓂᕕᓂᕐᒥᒃ ᐊᒃᑐᐊᔪᓄᑦ ᑲᑎᒪᔩᑦ ᖃᐅᔨᓴᖅᐸᓪᓕᐊᔭᖓᓂᒃ 

ᐆᒥᖓ ᐱᓕᕆᓂᖅ 2 ᐱᕙᓪᓕᐊᓂᕐᒧᑦ ᐱᓕᕆᐊᒃᓴᒧᑦ ᑐᒃᓯᕋᐅᑎᐅᔪᒥ ᓯᕗᓪᓕᐅᑎᑕᐅᓗᓂ. ᔪᓚᐃᖑᓚᐅᕐᑐᒥᓪᓕ 

ᒥᓂᔅᑕᐅ ᐊᑐᖁᔭᖏᑦᑎᒍᑦ ᐊᒻᒪᓗ ᐃᓄᒋᐊᖁᔭᐅᙱᓐᓂᖅ ᐱᔾᔪᑎᐅᓪᓗᓂ ᐊᒻᒪ ᐊᐅᓪᓚᑲᑕᖁᔭᐅᙱᓐᓂᖅ 

ᐋᓐᓂᐊᖃᕐᓇᙱᑦᑐᓕᕆᔨᓄᑦ ᐊᑐᖁᔭᖏᓐᓄᑦ ᐅᓇ ᓄᕙᒡᔪᐊᕐᓇᖅ-19 ᐊᐃᑦᑐᖅᑕᐅᓗᐊᖅᑕᐃᓕᒐᓱᒃᖢᒍ, ᐅᑯᐊ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐋᖅᑭᒃᓱᐃᓚᐅᕐᑐᑦ ᑲᑎᒪᓂᕕᓂᕐᓂᒃ ᐱᐊᓂᒃᓯᔪᒪᓪᓗᑎᒃ ᐊᒃᑐᐊᔪᓂᒃ ᓄᓘᔮᖕᓂ 

ᐱᓕᕆᐊᒧ ᑖᓐᓇ ᓄᖅᑲᖅᑎᑕᐅᓚᐅᕐᓯᒪᓂᖓᓄᑦ ᓄᕙᒡᔪᐊᕐᓇᖅ-19 ᐋᓐᓂᐊᕕᒡᔪᐊᕐᓇᒧᑦ. ᐋᒐᓯ 2020-ᒥᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᐊᕐᕋᒍᒧᑦ ᑕᕆᐅᕐᒥᐅᑕᓂᒃ ᐋᖅᑭᒃᓱᐃᒍᑎᓄᑦ ᐊᒻᒪ ᑕᕆᐅᕐᒥᐅᑕᓂᒃ ᖃᐅᔨᓴᖅᐸᓪᓕᐊᓂᕐᒧᑦ 

ᐊᔪᕈᓐᓃᕐᓴᕈᑎᓂᒃ ᒥᑦᑎᒪᑕᓕᒃᒥᑦ ᐊᒻᒪ ᓯᑎᐱᕆᒥ ᐅᒃᑑᐱᕆᒥᓪᓗ, ᑲᑎᒪᔩᑦ ᐱᐊᓂᒃᓯᓚᐅᕐᑐᑦ ᐱᓕᕆᔾᔪᑎᓕᕆᓂᕐᒧᑦ 

ᑲᑎᒪᓂᕐᒥᒃ ᐊᒻᒪᓗ ᐅᐸᒍᑎᓯᒪᓪᓗᑎᒃ ᓄᓇᓕᖕᓂ ᑲᑎᒪᖃᑎᖃᖅᖢᑎᒃ ᐊᒻᒪ ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᕐᒥᒃ 

ᐆᒧᖓ ᐱᓕᕆᓂᖅ 2 ᐱᕙᓪᓕᐊᓂᕐᒧᑦ ᐱᓕᕆᐊᒥᑦ ᑐᒃᓯᕋᐅᑎᒥᒃ. 

 

ᐃᓱᒪᓕᐅᕆᑎᓪᓗᒋᑦ ᐅᓇ ᐊᑐᖅᑕᐅᕙᓪᓕᐊᓂᑯᓄᑦ ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᖅ ᐃᓚᐅᑎᑕᐅᔪᓐᓇᕐᒥᔪᖅ ᐆᒧᖓ 

ᐱᓕᕆᕈᓘᔭᕐᓂᕐᒧᑦ ᖃᓄᐃᓕᐅᒐᒃᓴᓄᑦ, ᐅᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᓚᐅᕐᑐᑦ 

ᐊᔾᔨᒌᙱᑦᑑᑎᐅᓚᐅᕐᓂᖏᓐᓂᒃ ᖃᓄᐃᓕᐅᕈᑎᐅᖁᔭᐅᔪᑦ ᖃᖓᒃᑲᑦ ᐊᒻᒪᓗ ᐱᓕᕆᔨᐅᔪᑦ ᖃᓄᖅ 

ᐱᓕᕆᔾᔪᑎᖃᕈᓐᓇᕐᓂᐊᕐᓂᖏᓐᓂᒃ ᐃᓚᐅᔪᓐᓇᕐᓂᐊᕐᓗᑎᒃ ᐊᑐᖅᑕᐅᕙᓪᓕᐊᔪᕕᓂᕐᓄᑦ ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᕐᒥ 

ᐃᓚᐅᔪᓐᓇᕋᔭᕐᑐᓂᒃ ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᕐᒥᒃ ᐋᖅᑭᒃᑕᐅᓯᒪᔪᒥᒃ ᐋᒐᓯᒥ-ᐅᒃᑑᐱᕆᒧᑦ. ᑲᑎᒪᔩᑦ ᐅᑯᓂᖓ 

ᐃᓱᒪᒋᔭᖃᓗᐊᒪᐅᕐᑐᑦ: 

  

▪ ᐅᓇ ᐊᒃᓱᕈᕈᑎᐅᒃᑲᓐᓂᕐᓂᖓ ᐋᖅᑭᒃᓱᐃᒋᐊᖃᕐᓂᖅ ᐊᒻᒪ ᐊᑐᓕᕐᑎᑦᑎᓂᖅ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐅᓗᕆᐊᓇᙱᑦᑐᒦᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐆᒧᖓ 

ᓄᕙᒡᔪᐊᕐᓇᖅ-19 ᐋᓐᓂᐊᕕᒡᔪᐊᕐᓇᒧᑦ ᓄᖅᑲᖓᒍᑎᐅᓯᒪᓕᕐᑐᓂᒃ ᓄᓇᕗᒥᑦ ᑲᑐᔾᔨᖃᑎᒌᓕᒃ; 

▪ ᐱᓕᕆᐊᒃᓴᐃᑦ ᐱᓕᕆᐊᖃᖅᑎᓄᑦ ᐊᒻᒪᓗ ᐅᖃᕈᓐᓇᕐᕕᖃᕈᒪᔪᓄᑦ ᐃᓚᐅᔪᓂᒃ ᖃᐅᔨᓴᖅᐸᓪᓕᐊᓂᕐᒥᒃ 

ᐱᓕᕆᐊᒃᓴᒥᑦ (ᐃᓚᐅᓪᓗᑎᒃ ᐱᔭᐅᓯᒪᔭᕆᐊᓕᖕᓂᒃ ᑖᒃᑯᐊ ᐱᓕᕆᔪᑦ ᐋᖅᑭᒃᑕᕕᓂᖏᓐᓂᒃ ᐊᒻᒪ 

ᐃᓚᐅᓗᑎᒃ ᐅᕙᓂ ᑕᕆᐅᕐᒥᐅᑕᓂᒃ ᖃᐅᔨᓴᖅᐸᓪᓕᐊᓂᕐᒧᑦ ᐊᒻᒪ ᑕᕆᐅᕐᒥᐅᑕᓂᒃ ᐋᖅᑭᒃᓯᒪᑎᑦᑎᓂᕐᒧᑦ 

ᑲᑎᒪᓂᒃᑯᑦ ᐊᔪᕈᓐᓃᕐᓴᕈᑎᓂᒃ, ᐊᒻᒪᓗ ᑐᓴᐅᒪᑎᑦᑎᓗᑎᒃ ᐅᑯᓄᖓ ᐊᕐᕌᒍᒥ ᖃᐅᔨᓴᖅᐸᓪᓕᐊᓂᕐᒧᑦ 

ᐅᓂᒃᑳᑎᒍᑦ, ᐊᓯᖏᓄᓪᓗ); ᐊᒻᒪ 

▪ ᐱᓕᕆᐊᒃᓴᕆᔭᐅᖕᒥᔪᖅ ᑖᒃᑯᓄᖓ ᐱᓕᕆᔪᓄᑦ ᐃᓚᐅᖃᑦᑕᕐᓗᑎᒃ ᖃᐅᔨᓴᕐᓂᕐᒥᒃ ᐆᒥᖓ ᐱᓕᕆᓂᖅ 2 

ᐱᕙᓪᓕᐊᓂᕐᒧᑦ ᐱᓕᕆᐊᒃᓴᒥᒃ ᑐᒃᓯᕋᐅᑎᒥᒃ (ᐃᓚᒋᓗᒋᑦ ᐋᖅᑭᒃᓱᐃᖃᑦᑕᕐᓂᖅ ᐊᒻᒪ ᐃᓚᐅᖃᑦᑕᕐᓂᖅ 

ᑲᑎᒪᓂᐅᔪᓂᒃ ᐱᖁᑎᖃᖅᑎᐅᔪᓂᒃ, ᐊᒻᒪᓗ ᑲᑎᒪᔩᑦ ᐱᓕᕆᔾᔪᑎᓕᕆᓂᕐᒧᑦ ᑲᑎᒪᓂᖏᓐᓂᒃ, ᓄᓇᓕᖕᓂ 

ᑲᑎᒪᑎᓪᓗᒋᑦ ᐊᒻᒪᓗ ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᐅᕙᒃᑐᓂᒃ ᓇᓗᓇᐃᔭᕈᑎᐅᖃᑦᑕᕐᓂᐊᕐᒪᑕ). 

 

ᑕᒪᒃᑯᐊᓕᒫᖅ ᐃᓱᒪᒋᓪᓗᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᓯᓕᓚᐅᕐᑐᑦ ᖃᓂᓛᒃᑯᓪᓕ ᑖᒃᑯᐊ 

ᐱᓕᕆᔨᐅᔪᑦ ᐃᓚᐅᔪᓐᓇᓕᕋᔭᕐᓂᖏᓐᓂᒃ ᐊᑐᖅᑕᐅᔪᕕᓂᕐᓄᑦ ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᕐᒥ ᐅᑯᓂᖓ 

ᐱᐊᓂᒃᓯᓚᐅᕈᑎᒃ ᑲᑎᒪᓂᐅᔪᑦ ᓇᓗᓇᐃᕐᑕᐅᓯᒪᔪᓂᒃ ᖁᓛᒍᑦ. ᑲᑎᒪᔨᒃᑯᑦ ᓴᖅᑭᑎᑦᑎᓚᐅᕐᑎᓪᓗᒋᑦ ᐆᒥᖓ 

ᑲᑎᒪᕕᒡᔪᐊᕐᓇᐅᑉ ᓯᕗᓂᐊᒍᑦ ᑲᑎᒪᓂᕐᒥᑦ ᐃᓱᒪᓕᐊᕆᔭᐅᔪᓂᒃ ᐅᓂᒃᑳᓂᒃ ᐆᒧᖓ ᐱᓕᕆᓂᖅ 2 ᐱᕙᓪᓕᐊᓂᕐᒧᑦ 

ᐱᓕᕆᐊᒃᓴᒥ ᑐᒃᓯᕋᐅᑎᒥ ᐅᒃᑑᐱᕆ 30, 2020-ᒥ ᑕᕝᕙᓂᓗ ᑲᑎᒪᔨᒃᑯᑦ ᐅᖃᓚᐅᕐᖢᑎᒃ ᑭᒃᑯᓕᒫᓂᒃ ᑲᑎᒪᑎᑦᑎᓂᖓ 

ᑲᔪᓯᑎᑕᐅᓛᕐᓂᖓᓂᒃ ᔭᓄᐊᕆ 25, 2021, ᑲᑎᒪᔨᒃᑯᑦ ᐃᓱᒪᒋᔭᖃᓕᓚᐅᕐᒥᔪᑦ ᖃᑯᒍ ᐊᑐᖅᑐᕕᓂᕐᓄᑦ ᑲᑎᒪᓂᒃᑯᑦ 

ᐊᔪᕈᓐᓃᕐᓴᕐᓂᖅ ᐱᐊᓂᒃᑕᐅᓛᕐᓂᖓᓂᒃ. ᓄᕕᐱᕆ ᐱᒋᐊᓕᕐᑎᓪᓗᒍ, ᐃᓱᒪᓇᕐᓯᓚᐅᕐᓯᒪᔪᖅ ᑲᑎᒪᔩᑦ ᐊᑐᕐᑐᕕᓂᕐᓄᑦ 

ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᕐᒥᑦ ᐱᓕᕆᐊᖃᕈᒪᓪᓗᑎᒃ ᑎᓯᐱᕆ 2020-ᒥᑦ. 

 

ᑭᓯᐊᓂᓕ, ᓄᕕᐱᕆ 16, 2020-ᒥᑦ, ᓄᕙᒡᔪᐊᕐᓇᖅ-19-ᒥᑦ ᐋᓐᓂᐊᖃᕐᑐᓂᒃ ᓇᓗᓇᐃᕐᓯᑎᓪᓗᒋᑦ ᑭᕙᓪᓕᕐᒥᐅᓂᒃ 

ᓄᓇᕗᒥᑦ, ᓄᓇᕗᒥᑦ ᒐᕙᒪᒃᑯᑦ ᒪᑐᖁᔨᓕᓚᐅᕐᓯᒪᔪᑦ ᐊᑐᓗᐊᙱᑦᑐᓂᒃ ᐱᔨᑦᑎᕋᐅᑎᓕᕆᓂᕐᓂᒃ, ᐃᓕᓐᓂᐊᕐᕕᖕᓂᒃ 

ᒪᑐᖁᔨᓪᓗᑎᒃ ᐊᒻᒪ ᐸᐃᕆᕝᕕᖕᓂᒃ, ᐊᒻᒪᓗ ᐃᒡᓘ ᐃᓗᐊᓂᒃ ᑲᑎᖃᑎᒌᕈᓘᔭᖁᔨᓕᔪᓐᓃᖅᖢᑎᒃ ᓄᓇᕗᒥᑦ 

ᐱᓇᓱᐊᕈᓰᖕᓂ ᒪᕐᕉᖕᓂᒃ. ᓄᓇᕗᓕᒫᖅ ᒪᑐᔭᐅᓯᒪᓂᖓ ᖃᐅᔨᒋᐊᖅᑕᐅᒃᑲᓐᓂᕐᓂᐊᕐᑐᖅ ᑎᓯᐱᕆ 2, 2020-ᒥᑦ. 

ᑭᓯᐊᓂᓕ, ᒫᓐᓇᐅᔪᖅ ᑕᒪᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᓄᑦ ᒪᑐᖁᔭᐅᓯᒪᔪᑦ ᐊᒻᒪᓗ ᐊᐅᓪᓚᑲᑕᖕᓂᖅ ᓄᓇᕗᒥᑦ 

ᐊᒻᒪ ᓄᓇᕗᒧᑦ ᐱᓕᕆᐊᖃᕐᓂᐊᕐᓗᓂ ᐊᑐᖅᑐᕕᓂᕐᓂᒃ ᑲᑎᒪᓂᒃᑯᑦ ᐊᔪᕈᓐᓃᕐᓴᖅᑎᑦᑎᓂᕐᒥ ᑎᓯᐱᕆ 2020-ᒥᑦ ᐊᒻᒪ 

ᓈᒻᒪᒍᓐᓃᕐᒥᖕᒪᑦ, ᑕᒪᒃᑯᐊ ᐱᓕᕆᔨᐅᔪᑦ ᑎᑎᕋᕐᕕᖕᓂᒃ ᐊᒻᒪ ᐃᓕᓐᓂᐊᕐᕕᖕᓂ ᐊᒻᒪ ᐸᐃᕆᕝᕕᖕᓂ ᒪᑐᔪᓂᒃ 

ᓱᖏᐅᑎᒋᐊᖃᓕᕐᓂᖏᓐᓄᑦ ᐊᒻᒪ ᐸᕐᓇᒍᓐᓇᕋᔭᙱᖢᑎᒃ ᑲᑎᒪᓂᒃᑯᑦ ᐃᓕᓐᓂᐊᕈᑎᒃᓴᓄᑦ ᖃᓄᖅ 

ᐋᖅᑭᒃᑕᐅᓯᒪᓇᓱᒃᑲᓗᐊᕐᐸᑦ. ᐅᓇ ᑭᒃᑯᓕᒫᓂᒃ ᑲᑎᒪᑎᑦᑎᓂᖅ ᐆᒧᖓ ᐱᓕᕆᓂᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᐅᑎᓄ 

ᐋᖅᑭᒃᑕᐅᓯᒪᓂᖓᓂᒃ ᑲᔪᓯᓂᐊᕐᓗᓂ ᔭᓄᐊᕆ 25-ᒥᑦ ᕕᕝᕗᐊᕆ 2, 2021-ᒥᑦ, ᐊᑐᖅᑐᕕᓂᕐᒧᑦ ᑲᑎᒪᓂᒃᑯᑦ 

ᐊᔪᕈᓐᓃᕐᓴᕐᓂᖅ ᐱᓕᕆᐊᖑᔪᓐᓇᔾᔮᙱᑦᑐᖅ ᑭᓯᐊᓂ ᐅᓇ ᑲᔪᓯᑎᑕᐅᓂᐊᕐᑐᖅ ᑭᒃᑯᓕᒫᓂᒃ ᑲᑎᒪᑎᑦᑎᓂᖅ 

ᐱᐊᓂᒃᑕᐅᓚᐅᕐᑎᓪᓗᒍ. ᐊᐃᑦᑖᖑᒐᓗᐊᖅ, ᐅᓇ ᓈᒻᒪᓈᕐᓯᒪᓂᖅ, ᐅᓇ ᖃᓂᓛᒃᑯᑦ ᐱᓕᕆᐊᖑᔪᓐᓇᕐᓂᐅᓂᐊᕐᑐᖅ 

ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᖅ ᑭᖑᕙᕆᐊᕐᑕᐅᓚᐅᕐᒪᑦ ᐅᕗᖓ ᒫᔅᓯ 2021-ᒧᑦ, ᑕᒪᓐᓇᓗ ᓈᒻᒪᙱᓕᐅᕈᑎᐅᓕᒑᓪᓗᓂ 

ᐹᕙᓐᓛᓐᑯᑦ ᐅᐸᒍᑎᔪᓐᓇᔾᔮᙱᖢᑎᒃ ᐊᑐᖅᑐᕕᓂᕐᓄᑦ ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᕐᒥᒃ ᐊᒻᒪ 

ᐊᑐᓕᕐᑎᑦᑎᔭᕆᐊᖃᕋᔭᕐᖢᑎᒃ ᐃᓱᒪᓕᐊᕆᔭᐅᔪᑦ ᐊᑐᖅᑐᕕᓂᕐᓄᑦ ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓇᒥᑦ ᑭᖑᓪᓕᕐᒧᑦ 

ᖃᐅᔨᓴᕐᓂᐅᓛᕐᑐᒧᑦ, ᑖᓐᓇᓗ ᐋᖅᑭᒃᑕᐅᓯᒪᓪᓗᓂ ᒫᔅᓯ 2021-ᒧᑦ. 

 

ᐊᐃᑦᑖᖑᒐᓗᐊᖅ ᓄᕙᒡᔪᐊᕐᓇᖅ-19 ᐋᓐᓂᐊᕕᒡᔪᐊᕐᓇᖅ ᐊᒃᑐᐃᓯᒪᓂᖓᓂᕐ ᐱᓕᕆᓂᒃᓴᐅᓂᐊᕐᑐᒥ ᐊᑐᖅᑐᕕᓂᕐᓂᒃ 

ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᕐᒥ 2020-ᒥᑦ ᐊᒻᒪ 2021 ᐱᒋᐊᓕᓵᕐᑎᓪᓗᒍ, ᑲᑎᒪᔨᒃᑯᑦ ᐊᑐᖅᑐᕕᓂᕐᓄᑦ ᑲᑎᒪᓂᒃᑯᑦ 

ᐊᔪᕈᓐᓃᕐᓴᕐᓂᕐᒥ ᐱᓕᕆᐊᖃᕐᓂᐊᕐᑐᑦ ᐊᔪᕈᓐᓃᑐᐊᕈᑎᒃ. ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᖅ ᐅᑕᕿᑎᑕᐅᔭᕆᐊᖃᕐᓂᐊᕐᑐᖅ 

ᑭᓯᐊᓂ ᑭᖑᓪᓕᖅᐹᑦ ᖃᓄᐃᓕᐅᕈᓰ ᐅᑯᐊ ᑲᑎᒪᔩᑦ ᖃᐅᔨᓴᕐᓂᖓ ᐱᓕᕆᓂᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᐅᑎᒧᑦ 

ᐱᓕᕆᐊᒃᓴᒥ ᐱᐊᓂᒃᑕᐅᒃᐸᑕ (ᒫᓐᓇ ᐋᖅᑭᒃᑕᐅᓯᒪᔪᑦ ᒫᔅᓯ 2021 ᓄᙳᐊᓄᑦ). ᑲᑎᒪᔨᒃᑯᑦ ᑖᔅᓱᒥᖓ 

ᑐᓴᖅᑎᑦᑎᓚᐅᕐᑐᑦ ᒥᓂᔅᑕᒧᑦ, ᖃᐅᔨᑎᑦᑎᓪᓗᑎᒃ ᓈᒻᒪᙱᓕᐅᕈᑎᑕᖃᐅᕐᓂᖓᓄᑦ, ᐃᓱᒪᓕᐊᕆᔭᐅᔪᑦ ᐋᖅᑭᒃᓱᖅᑕᐅᔪᑦ 

ᐊᑐᖅᑐᕕᓂᕐᓂᒃ ᑲᑎᒪᓂᒃᑯᑦ ᐊᔪᕈᓐᓃᕐᓴᕐᓂᕐᒥ ᐃᓚᓕᐅᔾᔭᐅᔾᔮᙱᑦᑐᑦ ᐹᕙᓐᓛᓐᑯᑦ ᒫᔅᓯ 2021-ᒥᑦ ᐊᑐᖅᑐᕕᓂᕐᓄᑦ 

ᐅᓂᒃᑳᖏᓐᓂᒃ ᑕᐃᒪᐃᖃᑦᑕᖁᔭᐅᓂᖏᓐᓄᑦ ᐅᕘᓇ ᒪᓕᒋᐊᓖᑦ ᐊᒻᒪ ᖃᓄᐃᓕᖓᓂᐅᔭᕆᐊᓖᑦ 179(c) ᐱᓕᕆᐊᒧᑦ 

ᓇᓗᓇᐃᒃᑯᑎ 005-ᒥᑦ. 

 

ᐊᐱᖅᑯᑎᒃᓴᖃᕈᔅᓯ ᐅᑯᐊ ᑲᑎᒪᔩᑦ ᖃᓄᐃᓕᐅᖅᐸᓪᓕᐊᒍᑎᒋᔪᒪᔭᖏᓐᓂᒃ, ᐅᓇ ᐊᑎᓕᐅᕐᓯᒪᔪᖅ ᖃᐅᔨᒋᐊᕐᕕᒋᓗᒍ 

ᐅᕗᖓ (867) 983-4608 ᐅᕝᕙᓘᓐᓃᑦ ᑎᑎᕋᕐᓗᓯ ᐅᕗᖓ kcostello@nirb.ca.  
 

 

ᓱᓕᓪᓗᖓ, 
 

 

 

ᑭᐅᕋᓐ D. ᑳᔅᑎᐊᓚ 

ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 

 

ᐊᔾᔨᖓᓂ ᐅᕗᖓ:  ᒥᒐᓐ ᓗᐊᑦ−ᕼᐅᐃᓕ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ 

 ᓘ ᑳᒧᒫᓐ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ 

 ᓄᓘᔮᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

mailto:kcostello@nirb.ca

